
1. CURRÍCULO: TIPOS E ELEMENTOS QUE O 

COMPOÑEN. 
 

Unha aproximación ao concepto de currículo  

O concepto de currículo latino currículo define un concepto moi frecuente no 

ámbito educativo a pesar do seu uso específico, proveniente da cultura 

anglosaxoa, é relativamente recente. Concretamente, no nos pais empezase a 

utilizar coa promulgación da LOGSE en 1991. Neste punto podémonos 

preguntar que é un currículo?  

Nunha primeira aproximación podemos definir o currículo ou currículo como un 

plan ou programa educativo, previamente organizado, para alcanzar unhas 

metas educativas. 

Sen embargo, en función da perspectiva dende a cal se analiza e dos axentes 

que toman parte no seu desenvolvemento e posta en práctica, o concepto de 

currículo ampliase e da pe a varias interpretacións: 

• Dende a perspectiva do educando o alumnado entende como 

conxunto de materias e actividades que se deben cursar para 

conseguir unha titulación ou alcanzar uns obxectivos determinados. 

• Dende a perspectiva do educador o docente considera como a 

base da súa intervención profesional. 

• Dende a perspectiva da administración educativa, trátase dunha 

serie de disposicións recollidas nun documento escrito, necesarias 

para conseguir unha titulación determinada. 

Cada vez que se sinala o que se quere ensinar, ou como e cando se vai a 

ensinar ou de que maneira se vai 

comprobar se as persoas que recibiron esa formación aprenderon o que estaba 

previsto, estase a definir o currículo. 

Deste xeito podemos dicir que o currículo cumpre basicamente dúas funcións: 

- Facer explícitas as intencións do sistema educativo. 

- Propoñer unha guía orientadora da práctica pedagóxica. 

Características do currículo 

O currículo segundo a normativa actual, como instrumento que regula cada un 

dos niveis, etapas, ciclos e graos do sistema educativo, cumpre as 

características seguintes: 

• Prescriptivo: É obrigatorio para tódolos centros cumprir a normativa 

establecida. Segundo a LOE capítulo III artigo 6 punto 3 “ os contidos 

básicos das ensinanzas mínimas requiriran o 55% dos horarios 

escolares para as Comunidades Autónomas que teñan lingua oficial e o 

65% para aquelas que non a teñan” 

• Descentralizado: dando as Comunidades Autónomas maior autonomía 

na elaboración dos currículos con competencias educativas para 

establecer en cada un dos niveis, etapas, ciclos, graos e modalidades, o 

currículo que organice a práctica educativa. 

• Aberto: a realidade educativa de cada centro e aos aprendizaxes que 

se poden levar a cabo en cada contexto. Trátase de adecuar o currículo 

oficial a realidade da contorna do centro educativo e dos alumnos aos 

que vai dirixido. Segundo se recolle na LOE (preámbulo) “ A 

flexibilidade do sistema educativo leva aparellada necesariamente a 

concesión dun espazo propio de  autonomía aos centros docentes. 

Aínda que as Administracións deban establecer o marco xeral en que 

debe desenvolverse a actividade educativa, os centros deben posuír 

unha marxe propia autonomía que lles permita adecuar a súa actuación 

as súas circunstancias concretas e as características do seu alumnado, 

co obxectivo de conseguir o éxito escolar de todos los estudantes. 

• Flexible: dando un protagonismo maior aos docentes, para que poidan 

adaptar e contextualizar a súa planificación e a súa actuación as 

características dos seus centros e as dos seus alumnos. O profesorado 

poderá adaptar o currículo a través dos diferentes estilos educativos, 

metodoloxía específica, etc. 

• Integrador: o sistema educativo propón un currículo común para 

tódolos nenos/as que admite as modificacións necesarias para 

adaptarse aos alumnos a os que se dirixe, que atende a diversidade. 

Permite incluír as diferenzas ou siñas de identidade de cada 

Comunidade Autónoma. 

• Orientador: orienta a praxe educativa determinando os grandes 

principios metodolóxicos. Serve de guía e instrumento ao profesorado 

para súa actividade educativa. 

Tipos de currículo 

Todo currículo presenta una serie de características que condicionarán a súa 

aplicación. En este sentido, podemos distinguir varios tipos de currículos. 

Sabendo que a educación é o procedemento polo que a sociedade transmite 

os seus valores e a súa cultura ás novas xeracións, podemos facernos a 

pregunta de quen debe decidir o que se ensina nas escolas, quen debe decidir 

o currículo? o profesorado?, a administración educativa? as familias?  

A contestación a esta pregunta depende da orientación ideolóxica de quen a 

dea e pode ir dende unha postura centralizadora cun currículo que prescriba 

polo miúdo tódolos seus elementos e que sexa seguido por todos os 

educadores e educadoras, até outras que consideran que a responsabilidade 

da elaboración do currículo debe recaer sobre os equipos docentes de cada 

escola. Estas dúas posturas responden, respectivamente, a dous modelos 

diferentes de currículo: currículo pechado e currículo aberto. 

Currículo aberto e pechado 

Falamos de currículo pechado cando a administración educativa fai unhas 

prescricións moi concretas sobre o que hai que ensinar, cando e como, de tal 

xeito que a liberdade de acción e creatividade dos docentes e educadores 

queda moi limitada, dada a rixidez da proposta. O obxecto que, segundo os 

seus defensores, ten este tipo de currículo é que permite unha maior 

uniformidade na acción dos docentes, conseguindo así limitar as diferenzas 

entre o alumnado no momento de rematar unha etapa concreta. Entre as 

críticas que se lle fan, destaca a de presentar dificultades á hora de levar a 

cabo a individualización da ensinanza. Resumindo, o currículo pechado 

pretende explicitar moito como se ten que facer o traballo educativo, para 

atenuar as diferenzas na formación que se detectan entre os alumnos e 

alumnas de distintas zonas e sobre todo de distintos colexios. 

Polo contrario utilizamos o concepto de currículo aberto cando por parte da 

administración educativa non se fan prescricións senón orientacións, deixando 

que sexa o profesorado desde os centros educativos quen faga as concrecións 

necesarias, adecuadas ó contexto educativo e social propio. Nesta proposta, 

que é moito máis flexible, o protagonismo máximo tómano os profesionais da 

educación, que desde os seus postos de traballo deben tomar as decisións 

concretas sobre o que hai que ensinar, cando e como. Entre as vantaxes que 

se lle atopan a esta concepción destaca a maior posibilidade de facer un 

ensino individualizado que respecte as características do contorno social do 

centro e do alumnado concreto do grupo. Unha das críticas máis fortes é a que 

fai mención ás diferenzas de formación que poden xurdir entre os alumnos e 

alumnas dunha mesma etapa, dependendo do contorno ou do centro no que 

estuden, o que podería dificultar notablemente o tránsito do alumnado dun 

colexio a outro. No seguinte cadro se recollen as principais vantaxes e 

inconvenientes de cada modelo. 

Currículo explícito y currículo oculto. 

Si se considera el currículo como aquilo que aprende o alumnado na escola, 

podemos diferenciar entre currículo explícito e currículo oculto. 

O currículo explícito é aquel que provén das ensinanzas previstas no 

currículo e desenvolvidas nas programacións.  

O  currículo oculto integra as aprendizaxes que se dan produto da interacción 

con los iguales e cos educadores e educadoras. 

Pódese dicir que son aprendizaxes que se dan por imitación e por interacción 

social, polo que teñen unha incidencia fundamental no proceso socializador. 

Forman parte dese currículo oculto certas aprendizaxes esencialmente 

actitudinais como o compañeirismo, o esforzo, as pautas de interacción social, 

etc... 

Currículo formal e currículo real. 

Na mesma liña que o currículo explícito e o oculto, pódese falar de currículo 

real e currículo formal: 

O currículo formal é aquel que está escrito e coincide co currículo explícito. 

O currículo real é o que realmente, ou de maneira efectiva, se leva á práctica na aula. 

A distancia entre ambos currículos cobrea, en garande medida, o currículo oculto xa 

que incorpora unha serie de contidos importantes que nunca chegar a abordarse como 

metas educativas. 

Compoñentes do currículo. 

Partindo da base de que o currículo debe facer explícitas as intencións do 

sistema educativo e servir como guía para orientar a práctica pedagóxica, esta 

dobre función debe aparecer reflectida na información que conforma o 

currículo, ou o que é o mesmo, nos seus compoñentes, que poden ser 

agrupados en torno a catro preguntas:  

• ¿Que ensinar?, dentro deste compoñente inclúense os obxectivos, as 

competencias básicas e os contidos do proceso educativo.  

• ¿Cando ensinar?, fai referencia á ordenación e secuenciación deses 

obxectivos e contidos da acción pedagóxica.  

• ¿Como ensinar?, será contestada en funcións das decisións 

metodolóxicas elixidas para asegurar a consecución deses obxectivos. 

• ¿Que, como e cando avaliar?, para rematar, haberá que deseña-los 

criterios axeitados para realizar unha acción avaliadora. 

 

Se temos en conta que educación é unha actividade de natureza social e ten 

unha función esencialmente socializadora, e que ao mesmo tempo o feito de 

escolarizar ás crianzas responde á necesidade que teñen os grupos sociais de 

axudar aos novos membros da sociedade a asimilar a experiencia colectiva e a 

cultura. 

Entón entenderemos que a comunidade teña o dereito e a obriga de establecer 

os principios básicos do currículo escolar e os obxectivos que debe perseguir a 

escolarización. Por este motivo a comunidade, por medio dos seus 

representantes legais reunidos no Parlamento, determinan os elementos do 

currículo para todos os centros educativos do país. Para o nivel educativo da 

Educación Infantil o currículo aparece regulado no Decreto 150/2022, de 8 de 

setembro, polo que se establece a ordenación e o currículo da educación 

infantil en Galicia. 

De conformidade co artigo 6.1 da lei orgánica 2/2006, de 3 de maio, de 

educación o  currículo é o conxunto de: 

• Obxectivos. 

• Competencias. 

• Contidos. 

• Métodos pedagóxicos 

• Criterios de avaliación. 

Obxectivos 

Son as capacidades, logros, metas ou finalidades que se pretenden conseguir, 

estes obxectivos guiarán o proceso educativo. Os obxectivos de área 

correspóndense coas competencias específicas establecidas no R.D 95/2022, 

de 1 de febreiro.  

Os obxectivos pódense referir a varios tipos de capacidades humanas, por 

exemplo: 

• Motrices: manipular, experimentar, etc. 

• Cognitivas: razoar, relacionar, comprender, etc. 

• Emocionais: valorar, desfrutar., etc. 

• Sociais: participar, dialogar, compartir, etc. 

 

Competencias básicas 

As competencias son as capacidades ou coñecementos que se deben adquirir 

para cada ensinanza dentro de cada etapa educativa. Especialmente, nas 

etapas iniciais. Son a adaptación ó sistema educativo das competencias clave 

establecidas na recomendación do consello da unión europea de 22 de maio 

de 2018 relativa ás competencias clave para a aprendizaxe permanente.  

As competencias defínense como un conxunto de coñecementos, destrezas e 

actitudes que se consideran imprescindibles para que unha persoa alcance o 

seu desenvolvemento persoal, escolar e social. 

A LOE establece oito competencias básicas que o alumnado debe desenvolver 

e alcanzar ao longo da ensinanza básica.  

Aínda que estas veñen indicadas para a ensinanza obrigatoria, é preciso que o  

seu desenvolvemento se inicie dende o inicio da escolarización, de forma que a 

súa adquisición se realice de forma progresiva e coherente. Estas 

competencias, por tanto, orientarán e impregnarán o currículo da educación 

infantil, tendo  como referentes que guíen a práctica educativa e condicionen o 

tratamento das áreas. 

No  marco da proposta realizada por a Unión Europea  establecéronse  oito 

competencias básicas: 

• Competencia en comunicación lingüística (CCL). 

• Competencia plurilingüe (CP). 

• Competencia matemática e competencia en ciencia, tecnoloxía e 

enxeñería (STEM). 

• Competencia dixital (CD). 

• Competencia persoal social e de aprender a aprender(CPSAA). 

• Competencia cidadá (CC). 

• Competencia emprendedora (CE). 

• Competencia en conciencia e expresión culturais(CCEC). 

 

 

 

Contidos  

É o conxunto de coñecementos que o alumando debe traballar para alcanzar 

os obxectivos e adquirir as competencias da etapa educativa que cursa. 

É importante destacar a información que debe existir entre as distintas 

capacidades que os obxectivos e as competencias básicas pretenden 

desenvolver e os contidos concretos que se empregan para alcanza este fin. 

Desta maneira os contidos, deixan de ser fins en si mesmos para converterse 

en medios destinados para conseguir os logros esperados. 

 

Métodos pedagóxicos 

A metodoloxía comprende o conxunto de procesos, instrumentos, técnicas e 

estratexias que usará o educador ou educadora para alcanzar os obxectivos 

pedagóxicos e as competencias básicas. 

A metodoloxía axudaranos a organizar o noso traballo como educadores ou 

educadoras. 

 

Criterios de avaliación  

Son uns enunciados que expresan o tipo e o grado de aprendizaxe que se 

esperan que alcance o alumnado nun momento determinado. Son importantes 

en todo o proceso educativo para saber determinar se se van conseguindo os 

obxectivos propostos. Para a súa comprobación hai que establecer uns 

sistemas de avaliación que permitan avaliar se os procesos de aprendizaxe do 

alumnado, os proxectos de aula e o propio sistema educativo en xeral cumpran 

cos obxectivos polo que foran deseñados. 

2. NIVEIS DE CONCRECIÓN DO CURRÍCULO 
No modelo educativo existente actualmente no Estado Español o Goberno do 

Estado fixa, en relación cos elementos do currículo, os ensinos mínimos. Os 

contidos básicos que se recollen nestes ensinos mínimos requirirán o 55% dos 

horarios escolares nas Comunidades Autónomas que teñan lingua cooficial, 

como é o caso de Galicia e o 65% naquelas que non a teñan, sendo a 

Comunidade Autónoma correspondente a que desenvolverá a parte 

correspondente até completar o 100%. 

Ademais da parte do currículo establecido polas administracións educativas, a 

LOMLOE determina que os centros docentes desenvolverán e completarán o 

currículo das diferentes etapas e ciclos que impartan. O primeiro nivel de 

concreción recolle o marco común no que se formulan unha serie de 

prescricións, isto é, de aspectos de obrigado cumprimento así como 

orientacións para a práctica pedagóxica. A súa elaboración corresponde ás 

Administracións Educativas, tanto central como autonómica, nas porcentaxes 

que indicamos.  

este primeiro niveis esta definido no Real decreto 95/2022, de 1 de febreiro, 

polo que se establece a ordenación e as ensinanzas mínimas de Educación 

infantil. Es neste decreto só se fai referencia ó segundo ciclo, deixando o 

primeiro para que o desenvolvan as Comunidades Autónomas. No caso de 

Galicia o currículo do primeiro ciclo e mais do segundo ciclo de educación 

infantil está establecido, como xa indicamos, no Decreto 150/2022 

O segundo nivel de concreción consiste na adecuación do currículo ás 

características concretas de cada centro e ao seu contexto sociocultural e 

económico. Se lle denomina Proposta pedagóxica e é responsabilidade dos 

equipos docentes de cada centro. 

O terceiro nivel de concreción é a adecuación do Proposta pedagóxica de cada 

centro ás necesidades e características dun grupo concreto de nenos e nenas. 

A este nivel se lle denomina Programación de Aula e é responsabilidade de 

cada educador ou educadora. 

3. AS FONTES DO CURRÍCULO 
Como xa indicamos, o currículo pretende dar resposta ás preguntas ¿que, 

como, cando ensinar? e ¿que, como, cando avaliar? A resposta a estas 

preguntas ten que ser elaborada dende a consideración de catro grandes 

fontes: 

• A fonte sociolóxica. 

• A fonte psicolóxica. 

• A fonte epistemolóxica. 

• A fonte pedagóxica. 

Para deseñar o currículo teremos que analizar estas catro fontes e a partir 

delas, elaborar o nivel curricular correspondente. No primeiro, que é o que 

deseña a Administración, recorrerase ás fontes dunha maneira moi ampla e 

xenérica. No segundo, que terás que deseñar cando formes parte do claustro 

dun centro, entenderanse dende o contexto propio da cidade e do centro para o 

que se deseña. E no terceiro, que deseñarás como profesional educativo que 

atende directamente a un grupo de alumnos e alumnas, atendendo ás 

características particulares do grupo. 

Nos diferentes documentos publicados pola administración e no limiar dos 

decretos que regulan o currículo podemos atopar as achegas que dende cada 

unha das fontes se inclúen no currículo correspondente. A continuación imos 

facer un repaso polas achegas que podemos identificar de cada unha das 

fontes. 

Fonte sociolóxica 

Se partimos da base de que unha das funcións principais da escola é a de 

preparar ás persoas para vivir na sociedade, parece clara a importancia que 

ten, á hora de elaborar o currículo.  O feito de coñecer cales son os obxectivos 

que deberemos perseguir para contribuír ao proceso de socialización do 

alumnado ao mesmo tempo tamén fará preciso valorar as outras vías de 

adquisición do coñecemento por parte dos alumnos e alumnas, por medio do 

que denominamos educación informal e educación non formal), procurando, 

deste xeito, unha elaboración máis coherente do currículo. 

A fonte sociolóxica achega datos sobre a realidade social e humana na que se 

desenvolve a educación. O currículo debe recoller a finalidade e funcións 

sociais da educación, intentando asegurar que as nenas e nenos cheguen a 

ser membros activos e responsables da sociedade á que pertencen. 

En países como o noso cunha situación de diglosia, un aspecto relevante da 

fonte sociolóxica é o tratamento que se lle da á lingua de aprendizaxe, que de 

maneira específica no primeiro ciclo da Educación Infantil é fundamental. 

Coa aprobación da Constitución do ano 1978, e do Estatuto de Autonomía de 

Galicia entra nunha nova etapa na que se recoñecen de maneira legal os 

nosos sinais de identidade e entre todos eles, os dereitos da nosa propia 

lingua. 

A uso da nosa lingua no ámbito escolar está normativizado no Decreto 

79/2010, do 20 de maio, para o plurilingüísimo no ensino non universitario de 

Galicia. De maneira específica á Educación infantil faise referencia no seu 

artigo 5º 

Fonte psicolóxica. 

Como xa viches noutros módulos, a psicoloxía é unha das ciencias que 

intervén de maneira importante no deseño da acción pedagóxica. O 

coñecemento dos procesos de desenvolvemento dos individuos, nas súas 

diferentes idades, é imprescindible para o deseño e realización dos procesos 

de aprendizaxe. 

Aínda que no momento actual non se citan explicitamente correntes 

psicolóxicas como fundamento teórico do actual currículo podemos identificar 

as achegas realizadas fundamentalmente polos seguintes movementos: 

• A psicoloxía xenética da Escola de Xenebra, cos estudios de Piaget 

principalmente. 

• As achegas da Escola soviética e a importancia dos factores sociais nos 

estudios de Vygotski. 

• modelo construtivista e fundamentalmente a Teoría da Asimilación ou da 

Aprendizaxe Significativa proposta por Ausubel. 

No momento de deseñar o currículo as achegas realizadas por estas teorías 

deberán permitir, cando menos, que fagamos unha proposta que permita: 

• Coñecer os pre conceptos do alumnado, xa que poden impedir ou limitar 

a aprendizaxe doutros conceptos novos. 

• Explicitar a relación existente entre a nova información que se intenta 

aprender e a que existe na estrutura cognitiva. 

• Facilitar que existan distintos ritmos de aprendizaxe. 

• Conseguir unha boa relación entre a nova información e a estrutura 

cognitiva do alumnado. 

• Levar un ritmo adecuado de progreso para evitar a desmotivación e a 

tendencia a aprendizaxe memorística. 

• Prestar un apoio titorial encamiñado a limitar as diferenzas individuais no 

desenvolvemento cognitivo. 

 

Fonte epistemolóxica. 

Parece evidente que para seleccionar os contidos que temos que transmitirlle 

ao alumnado non só teremos que analizar as características do contorno social 

e cultural, tamén teremos que seleccionar contidos polo peso específico que 

teñan os coñecementos científicos que queremos transmitir, para determinar 

cales son os contidos máis importantes ou secundarios, e como estruturalos e 

relacionalos. 

A fonte epistemolóxica, polo tanto achéganos a información para decidir como 

organizamos os contidos e como os seleccionamos. 

Con respecto á organización dos contidos, na educación infantil óptase por 

unha estrutura curricular organizada por áreas, que progresivamente nas 

etapas superiores vai mudando cara a unha progresiva introdución das 

disciplinas. 

A organización curricular por áreas, nos primeiros niveis do ensino ten as 

seguintes vantaxes: 

• Favorece a visión globalizada do mundo, evitando a ruptura artificial da 

realidade que supoñen as áreas e materias. 

• Favorece a flexibilidade e a adaptación curricular. 

• Admite mellor o equilibrio entre a fundamentación epistemolóxica e a 

fundamentación psicolóxica no momento de seleccionar o currículo. 

Os obxectivos e os contidos organizados nas áreas deberán seleccionarse 

segundo os seguintes criterios: 

• A súa significatividade lóxica, é dicir, o lugar que ocupan en relación coa 

estrutura lóxica da propia área: un concepto é tanto máis valioso canto 

máis central e máis productivo é o lugar que ocupa. 

• A súa significatividade psicolóxica, é dicir, a súa adecuación respecto do 

nivel de desenvolvemento evolutivo do alumnado. 

• A sobrevaloración dos compoñentes lóxicos traería consigo unha 

concepción curricular fortemente disciplinar e a priorización dos 

aspectos psicolóxicos conducirá a un desprezo dos contidos. 

Fonte pedagóxica. 

A fonte pedagóxica achega o conxunto de experiencias educativas que 

constitúen o fundamento do noso traballo escolar, experiencias acumuladas ao 

longo da historia por educadores e educadoras que pola súa práctica no 

traballo diario, polas súas investigacións sobre os métodos de traballo, polas 

súas publicacións, etc. fixeron avanzar as estruturas do sistema educativo. 

As achegas que realizaron persoas como Rousseau, Pestalozzi, Montessori, 

Decroly, Freinet, Malaguzzi, etc. Ao traballo educativo fan que hoxe vexamos 

como normais dentro da escola avances que no seu momento presentaron fitos 

históricos na educación. 

Para incorporar a perspectiva da fonte pedagóxica no deseño curricular non só 

teremos a posibilidade de consultar a bibliografía xerada polos principais 

autores que realizaron investigacións sobre a educación, tamén poderemos 

compartir ideas con outros profesionais que están desenvolvendo o seu traballo 

neste nivel educativo, asistir a cursos de formación onde se expoñen 

experiencias educativas, ver publicacións de experiencias educativas en 

revistas especializadas, etc. 

4. O CURRÍCULO DA EDUCACIÓN INFANTIL. 
Atendendo aos elementos que conforman o currículo, cando se fala de 

currículo para o Primeiro Ciclo de educación infantil estase a falar de: 

• Uns obxectivos xerais para toda a etapa de Educación Infantil. 

• Unhas competencias básicas para o conxunto da etapa de Educación 

Infantil. 

• Uns contidos educativos organizados en áreas correspondentes a 

ámbitos propios da experiencia e do desenvolvemento infantil e que 

deberán abordarse por medio de actividades globalizadas que teñan 

interese e significado para as nenas e os nenos. As áreas nas que se 

organiza a Educación Infantil son: 

o Comunicación e representación da realidade 

o Crecemento en harmonía 

o Descubrimento e exploración da contorna 

• Uns obxectivos de cada unha das áreas. 

• Uns bloques de contidos de cada unha das áreas. 

• Uns criterios de avaliación en cada unha das áreas. 

• Unhas orientacións metodolóxicas para o conxunto da actividade no 

primeiro ciclo. 

 

Obxectivos xerais da educación infantil. 

O decreto 150/2022, do 8 de setembro, polo que se establece o currículo da 

educación infantil na Comunidade Autónoma de Galicia establece que todo o 

traballo que se faga nas escolas infantís debe ir dirixido a desenvolver nas 

nenas e nenos as capacidades que lles permitan: 

 

a) Coñecer o seu propio corpo e o das outras persoas, así como as 

súas posibilidades de acción, e aprender a respectar as diferenzas.  

b) Observar e explorar a súa contorna familiar, natural e social.  

c) Adquirir progresivamente autonomía nas súas actividades habituais.  

d) Desenvolver as súas capacidades emocionais e afectivas. 

e) Relacionarse coas demais persoas en igualdade e adquirir 

progresivamente pautas elementais de convivencia e relación social, 

así como exercitarse no uso da empatía e a resolución pacífica de 

conflitos, evitando calquera tipo de violencia.  

f) Desenvolver habilidades comunicativas en diferentes linguaxes e 

formas de expresión.  

g) Iniciarse nas habilidades lóxico-matemáticas, na lectura e a 

escritura, e no movemento, o xesto e o ritmo.  

h) Promover, aplicar e desenvolver as normas sociais que fomentan a 

igualdade entre mulleres e homes.  

i) Coñecer e valorar as singularidades culturais, lingüísticas, físicas e 

sociais de Galicia, poñendo de relevancia as mulleres e homes que 

realizaron achegas importantes á cultura e á sociedade galegas 

Para planificar o traballo escolar e conseguir estes obxectivos estrutúrase toda 

a aprendizaxe en tres áreas ou grandes ámbitos de experiencia: 

• Comunicación e representación da realidade 

• Crecemento en harmonía 

• Descubrimento e exploración da contorna 

Áreas do currículo de educación infantil 

Comunicación e representación da realidade. 

A área de Comunicación e Representación da Realidade pretende promover 

nas nenas e nos nenos as capacidades que lles permitan comunicarse e 

interpretar a realidade a través de diferentes linguaxes e formas de expresión 

como medio para construír a súa identidade, representar a realidade e 

relacionarse coas demais persoas.  

Os obxectivos da área relaciónanse coa habilidade de comunicarse 

eficazmente con outras persoas de maneira respectuosa, ética, adecuada e 

creativa. Por unha banda, abórdase unha perspectiva comunicativa e, pola 

outra, perséguese un enfoque interactivo nun contexto plurilingüe e 

intercultural.  

Os obxectivos ao redor dos que se organizan as aprendizaxes desta área están 

orientados cara a tres aspectos fundamentais da comunicación: a expresión, a 

comprensión e a interacción para visibilizar as posibilidades comunicativas das 

diferentes linguaxes e formas de expresión, aínda que se lle concede un 

carácter prioritario ao proceso de adquisición da linguaxe verbal nas dúas 

linguas cooficiais.  

Por outra banda, a comunicación permite interpretar e representar o mundo en 

que vivimos. Por iso se inclúe tamén un obxectivo relacionado co achegamento 

ás manifestacións culturais asociadas ás diferentes linguaxes que se integran 

na área, como un primeiro paso cara ao recoñecemento e á valoración da 

realidade multicultural e plurilingüe desde a infancia. Nesta etapa iníciase o 

desenvolvemento das destrezas comunicativas, que evolucionarán desde as 

primeiras interaccións a través da emisión de sons e da expresión corporal e 

xestual, ligadas basicamente á satisfacción das súas necesidades primarias, 

ata a adquisición dos códigos de diferentes linguas e linguaxes para producir 

mensaxes de crecente complexidade, de maneira eficaz, persoal e creativa.  

A área recolle a achega de instrumentos tanto na súa dimensión receptiva 

coma produtiva e incorpora as múltiples maneiras que ten o ser humano de 

representar a realidade e de comunicarse. 

A oralidade é o instrumento por excelencia para a comunicación; a expresión 

de vivencias, sentimentos, ideas ou emocións; a aprendizaxe e a regulación da 

conduta. Por iso, a súa adquisición e desenvolvemento ocupa un lugar de 

especial relevancia nesta etapa. Partimos de situacións de descubrimento de 

sons e de recoñecemento de fontes sonoras para progresivamente avanzar 

cara á adquisición da lingua oral, que se estimulará a través da interacción 

coas demais persoas, que ofertan modelos e dan significado ás diversas 

interaccións, o que favorece o acceso a formas e usos cada vez máis 

complexos, incluídos algúns elementos da comunicación non verbal. En 

calquera caso, a situación central da comunicación oral non pode ocultar a 

importancia fundamental que ten tamén nestes primeiros anos a comunicación 

non verbal. 

 

Obxectivos para a area de comunicación e representación da realidade: 

 

• Manifestar interese por interactuar en situacións cotiás a través da 

exploración e do uso do seu repertorio comunicativo para expresar as 

súas necesidades e intencións e para responder ás esixencias da 

contorna. 

• Interpretar e comprender mensaxes e representacións apoiándose en 

coñecementos e recursos da súa propia experiencia para responder ás 

demandas da contorna e construír novas aprendizaxes. 

• Producir mensaxes de maneira eficaz, persoal e creativa utilizando 

diferentes linguaxes, descubrindo os códigos de cada unha delas e 

explorando as súas posibilidades expresivas para responder a diferentes 

necesidades comunicativas. 

• Participar por iniciativa propia en actividades relacionadas con textos 

escritos, mostrando interese e curiosidade por comprender a súa 

funcionalidade e algunhas das súas características. 

• Valorar a diversidade lingüística e dialectal presente na súa contorna, 

así como outras manifestacións culturais, para enriquecer as súas 

estratexias comunicativas e a súa bagaxe cultural. 

Área de Crecemento en Harmonía. 

A área de Crecemento en Harmonía céntrase nas dimensións persoal e social 

da nena ou do neno, entendidas como inseparables e complementarias, que se 

desenvolven e regulan de maneira progresiva, conxunta e harmónica, aínda 

que só adquire sentido desde a complementariedade coas outras dúas, xa que 

se produce nunha contorna física e natural determinada e precisa da utilización 

de distintas linguaxes e representacións da realidade. 

Desde o profundo respecto aos ritmos e estilos de maduración individuais, os 

procesos de ensino e aprendizaxe deben adaptarse ás características persoais, 

necesidades, intereses e estilo cognitivo de cada nena ou de cada neno. 

Aténdese, polo tanto, ao desenvolvemento psicomotor, á adquisición paulatina 

do control de si mesmo e ao proceso gradual de construción da propia 

identidade, froito do descubrimento das súas posibilidades motrices e das 

interaccións consigo mesmo, coa contorna e cos demais. Neste proceso, 

partirase da experimentación libre da súa propia motricidade. Avanzarase 

desde a dependencia total da persoa adulta cara a unha progresiva autonomía, 

na medida en que cada individuo ha de integrar e utilizar os recursos e 

estratexias que lle facilitan un desenvolvemento axustado e adaptado da súa 

motricidade. 

Os obxectivos da área identifican as actuacións que se espera que as nenas e 

os nenos sexan capaces de despregar en relación co seu propio 

desenvolvemento persoal e social ao longo da etapa, como consecuencia da 

intervención educativa. Os tres primeiros obxectivos inclúen aspectos 

relacionados co seu propio desenvolvemento persoal: o progresivo control de si 

mesmos que adquiren a medida que constrúen a súa propia identidade, 

comezan a establecer relacións afectivas cos demais e utilizan os recursos 

persoais para desenvolverse no medio dunha forma cada vez máis axustada e 

independente, valorando e confiando nas súas posibilidades e calidades e 

respectando as dos demais. O último obxectivo atende á necesaria correlación 

entre a construción da propia identidade e as interaccións na contorna 

sociocultural en que aquela se produce, resaltando a importancia de propiciar e 

favorecer interacción saudables. 

Obxectivos para a área de crecemento en harmonía 

Os obxectivos para esta área son: 

• Progresar no coñecemento e no control do seu corpo e na adquisición 

de distintas estratexias, adecuando as súas accións á realidade da 

contorna dunha maneira segura para construír unha autoimaxe axustada 

e positiva. 

• Recoñecer, manifestar e regular progresivamente as súas emocións 

expresando necesidades e sentimentos para lograr o benestar 

emocional e a seguridade afectiva. 

• Adoptar modelos, normas e hábitos, desenvolvendo a confianza nas 

súas posibilidades e sentimentos de logro para promover un estilo de 

vida saudable e eco socialmente responsable. 

• Establecer interaccións sociais en condicións de igualdade, valorando a 

importancia da amizade, do respecto, da diversidade e da empatía para 

construír a súa propia identidade baseada en valores democráticos e de 

respecto aos dereitos humanos. 

Área de descubrimento e exploración da contorna. 

A área de Descubrimento e Exploración da Contorna fai referencia ao 

descubrimento, exploración e comprensión daquilo que configura a realidade 

das nenas e dos nenos, considerando as súas múltiples relacións e 

interdependencias, coa finalidade de construír un coñecemento sobre o medio 

físico, natural e social cada vez máis axustado. O medio é un todo integrado, 

onde os elementos naturais e culturais se relacionan e se inflúen mutuamente. 

É importante que durante esta etapa educativa a nena e o neno, ademais de 

identificar os distintos elementos que conforman o medio, descubran e 

comprendan progresivamente as relacións entre os distintos obxectos, 

fenómenos e feitos. 

Con esta área preténdese favorecer o proceso de descubrimento, 

comprensión, observación e exploración dos elementos físicos, naturais e 

sociais da contorna, concibida como un elemento provocador de emocións e 

sorpresas, tratando de que, xunto co seu progresivo coñecemento, os nenas e 

as nenos adopten e desenvolvan actitudes de respecto e valoración sobre a 

necesidade de coidala e de protexela, de cara a percibir a contorna como un 

todo integrado. 

Nun contexto de traballo caracterizado pola globalización da acción e das 

aprendizaxes, esta área adquire sentido desde a complementariedade coas 

outras dúas, e así se interpretará nas situacións de aprendizaxe. 

Os obxectivos da área oriéntanse, polo tanto, ao desenvolvemento do 

pensamento e das estratexias cognitivas a través do proceso de descubrimento 

da contorna física e natural. Con iso refórzase a súa disposición por indagar, 

poténciase unha actitude progresivamente cuestionadora e anímase a 

propoñer solucións diversificadas. Preténdese, en conclusión, potenciar a 

curiosidade infantil cara á contorna, así como estimular unha disposición activa 

cara ao seu coñecemento, propiciando ademais a evolución desde o plano 

individual cara ao colectivo. Por unha banda, avanzarase, a través dun enfoque 

co educativo, desde a satisfacción dos intereses persoais á toma en 

consideración dos intereses do grupo e, por outra, desde a aprendizaxe 

individual á colaborativa. 

Obxectivos para a área de descubrimento e exploración da contorna 

• Identificar as características de materiais, obxectos e coleccións e 

establecer relacións entre eles, mediante a exploración, a manipulación 

sensorial, o manexo de ferramentas sinxelas e o desenvolvendo das 

destrezas lóxico-matemáticas para descubrir e crear unha idea cada vez 

máis complexa do mundo. 

• Desenvolver, de maneira progresiva, os procedementos do método 

científico e as destrezas do pensamento computacional, a través de 

procesos de observación e manipulación de obxectos, para iniciarse na 

interpretación da contorna e responder de forma creativa ás situacións e 

aos retos que se presenten. 

• Recoñecer elementos e fenómenos da natureza amosando interese 

polos hábitos que inciden sobre ela para apreciar a importancia do uso 

sustentable, o coidado e a conservación da contorna na vida das 

persoas. 

• Identificar as características e funcións dos grupos e organizacións da 

comunidade, apreciando algúns elementos significativos propios da 

cultura galega como base para a construción da identidade social desde 

o coñecemento e a valoración das particularidades do mundo 

circundante. 

 

Competencias básicas. 

Estas son as oito competencias básicas (establecidas no marco da Unión 

Europea) que deben tratar de desenvolverse no ensino básico. 

• Competencia en comunicación lingüística 

• Competencia matemática 

• Competencia no coñecemento e a interacción co mundo físico 

• Tratamento da información e competencia dixital 

• Competencia social e cidadá 

• Competencia cultural e artística 

• Competencia para aprender a aprender 

• Autonomía e iniciativa persoal 

Para o desenvolvemento das competencias básicas en Educación Infantil é 

preciso relacionar os diferentes criterios de avaliación que aparecen nas 3 

áreas con cada unha das competencias. Tamén será preciso propoñer 

actividades sobre resolución de tarefas e avaliar como se produce esta 

resolución para poder facer a avaliación deste apartado do currículo. 

5. DOCUMENTOS DO CENTRO EDUCATIVO. 
Os centros educativos para organizar o seu funcionamento teñen que elaborar 

os seguintes documentos: 

• Programación xeral anual.  

o Proxecto de xestión.  

• Proxecto educativo. Dentro do que se incluirán:  

o Proposta pedagóxica.  

o Regulamento de Réxime Interior.  

Estes documentos deberán ser públicos e as direccións dos centros deberán 

favorecer o seu coñecemento por parte de toda a Comunidade educativa. 

 

Programación xeral anual. 

 Este é un documento que os centros educativos elaboran ao principio de cada 

curso e ten unha validez que se circunscribe a ese mesmo curso académico.  

Elabórao o equipo directivo do centro tendo en conta as suxestións realizadas 

pola comunidade educativa.  

A Programación xeral anual recolle todos os aspectos relativos á organización 

e funcionamento do centro, incluídos os seguintes apartados:  

• Obxectivos que o centro se propón conseguir no curso académico, 

medidas que vai desenvolver para a súa consecución e recursos 

previstos para o efecto.  

• Horario xeral do centro e criterios pedagóxicos para a súa elaboración.  

• Programa anual de actividades complementarias e extraescolares.  

• Documento de organización do centro, que incluirá:  

• A estrutura orgánica do centro.  

• A estatística de principio de curso.  

• A situación das instalacións e do equipamento.  

• Plan anual de formación do profesorado.  

• Organización dos servizos complementarios.  

Se os documentos de carácter máis permanente non sofren modificacións 

farase constar que seguen vixentes, no caso de incorporar algunha 

modificación incluirase como anexo nesta programación anual.  

Un apartado fundamental dentro da Programación xeral anual é o Proxecto de 

xestión, que é o documento no que os centros públicos expresan a ordenación 

e utilización dos seus recursos, tanto materiais como humanos.  

Tendo en conta que os centros públicos dispoñen de autonomía para súa 

xestión económica, e que as direccións dos centros son as responsables da 

xestión dos seus recursos, é necesario que nun documento se plasme o 

sistema de realización e de xustificación do gasto.  

 

Proxecto educativo. 

Os equipos educativos das escolas infantís de primeiro ciclo elaborarán un 

proxecto educativo ao que adaptarán o seu funcionamento, este documento 

será público e deberase facilitar o seu coñecemento polo conxunto da 

comunidade educativa.  

Constará como mínimo dos seguintes apartados:  

• Exposición e análise do seu contexto  

• Definición da súa identidade, recollendo expresamente:  

• A definición da liña metodolóxica do centro, respectando os 

principios de globalización, integración e normalización.  

• As canles de participación das familias na proposta educativa da 

escola, e consecuentemente a dinámica de funcionamento da 

acción titorial.  

• O xeito de abordar a coeducación e a promoción dos valores 

democráticos.  

• A opción confesional que asume a escola e os valores que se 

queren destacar.  

• O Proxecto lingüístico de centro.  

• Obxectivos organizativos do centro, destacando as prioridades de 

actuación.  

• A proposta pedagóxica.  

• O regulamento de réxime interior.  

Para realizar o Proxecto educativo teranse en conta as características da 

contorna social e cultural do centro e respectarse o principio de non 

discriminación e de inclusión educativa como valores fundamentais. E, por 

suposto, estar dirixido á consecución dos principios e obxectivos recollidos na 

lexislación educativa.  

Os proxectos educativos deberán potenciar a participación das familias na 

dinámica dos centros buscando sempre o beneficio do alumnado.  

No caso dos centros privados concertados o seu Proxecto educativo que será 

disposto polo seu respectivo titular e incorporará o carácter propio do centro.  

Proposta pedagóxica. 

O carácter educativo dos centros dirixidos aos nenos e nenas de primeiro ciclo 

de educación infantil ven recollido explicitamente na súa proposta pedagóxica, 

que é un documento que teñen que posuír todos os centros educativos 

segundo establece o artigo 14.2 da Lei Orgánica de Educación.  

En Galicia as escolas infantís de primeiro ciclo deben incluír na súa proposta 

pedagóxica os seguintes elementos:  

• A programación da actividade educativa de cada un dos agrupamentos 

establecidos na escola infantil que estará estruturada nos seguintes 

elementos:  

• Os obxectivos.  

• Os contidos.  

• As actividades.  

• Os criterios metodolóxicos.  

• A forma de atención á diversidade do alumnado.  

• Os criterios de avaliación.  

• O proceso de adaptación  

• As bases da interacción entre a familia e o centro.  

Ademais, é necesario que o equipo educativo coide de que esta proposta 

pedagóxica teña unha coherencia entre os diferentes niveis e se adecúe ao 

marco establecido no seu proxecto educativo e no currículo de Galicia para o 

primeiro ciclo da educación infantil.  

 

 Normativa de organización funcionamento e convivencia 

A normativa de organización funcionamento e convivencia é un documento que 

forma parte do Proxecto educativo de centro e ten que estar visado polo órgano 

da Administración autonómica con competencias en materia de inspección de 

servizos sociais e consta dos seguintes apartados:  

• Datos do centro.  

• Funcionamento.  

• Estrutura organizativa.  

• Normativa referente ás familias e ás nenas e nenos.  

• Réxime de cobramento.  

• Normativa referente á infraestrutura do centro.  

6.  PLANIFICACIÓN DA EDUCACIÓN NON FORMAL. 

 Fases do proxecto de animación 

Para realizar un proxecto de animación sociocultural temos que desenvolver 

secuencialmente as seguintes fases: 

•Diagnóstico. Dentro do que poderemos establecer unha serie de fases en 

función da metodoloxía de traballo que empreguemos.  

Descrición do que hai  

Percepción social da situación  

Explicación/interpretación  

Alternativas posibles de solución  

Axustes  

•Planificación. Para a que haberá que considerar unha serie de principios a 

ter en conta, así como o nivel de planificación no que nos atopemos.  

•Aplicación.  

Sensibilización  

Motivación  

Organización  

Participación  

•Avaliación.  

Dependendo da complexidade do proxecto seguramente será necesario 

elaborar un documento do proxecto para presentar á institución que nos faga o 

encargo. Este documento pode ter os seguintes apartados: 

• Presentación  

• Fundamentación  

• Obxectivos  

• Metodoloxía  

• Recursos  

• Criterios de avaliación  

Diagnóstico 

Esta primeira fase que comentamos está indicada no caso de que o animador 

ou animadora non coñeza en profundidade ao colectivo co que se vai traballar. 

Se esta é a situación, non se pode comezar a realizar un proxecto sen analizar 

previamente cal é a situación de partida.  

Un proxecto debe nacer da xustificación ante o seu responsable e a súa 

comunidade do porqué de investir o seu tempo e un orzamento específico, 

nunha acción ou outra. A persoa que presenta un proxecto ten que convencer 

ás persoas que o van financiar, mediante un coñecemento profundo da 

situación, de que é importante ou necesario traballar con determinado colectivo 

en determinada temática e que o investimento de tempo e diñeiro será rendible 

para todos: para a comunidade, para o animador ou animadora, e para a 

persoa responsable, porque responde aos seus criterios preferentes.  

Cembranos, Bustelo e Montesinos (1989, 32-50) propoñen un achegamento á 

realidade que eles denominan múltiple. Coñecéndoa dende dentro e dende 

fóra, tanto no seu aspecto subxectivo como no obxectivo. Distinguen unha serie 

de momentos que aínda que poidan presentarse noutra orde son os que 

presentamos a continuación.  

Fases no diagnóstico:  

• Descrición do que hai: Persoas, agrupacións informais, asociacións, 

organizacións, institucións, infraestruturas, comunicacións, fontes de 

riqueza, sucesos significativos, programas e accións en marcha, etc. 

Non só desde o punto de vista cuantitativo (18 asociacións infantís e 

xuvenís) senón que tamén interesa saber de que tipo, como funcionan, 

relacións entre elas, cantas estarían dispostas a colaborar, etc. Non só 

se trata de saber que hai un polideportivo senón estudar que tipo de uso 

se lle dá e por parte de quen.  

 

• Descrición que non hai: O que falta, o que non se ten é o que se está a 

desexar ou necesitando e por tanto nos está a dar pistas fundamentais 

sobre as accións que se desexan acometer. Normalmente esta 

descrición está centrada nas carencias e problemas. Consiste en facer 

que a xente fale e discuta sobre a realidade que non ten, o que lle falta, 

o que non é.  

 

• Percepción social da situación: Trátase de saber que é o que se 

pensa sobre o que hai. Coñecer os valores e as posibilidades que a 

comunidade se outorga a si mesma. O discurso que se ten sobre a 

comunidade (por exemplo, aquí nunca se fai nada, ou aquí somo 

diferentes) tende a lexitimala como a única realidade posible e por tanto 

bloquea a disposición ao cambio. Trátase de ir rexistrando o que a xente 

pensa dunha forma libre e despois máis estruturada, para escoller 

aquelas afirmacións que realmente nos interesa discutir co grupo.  

 

• Explicación/interpretación: Cando nos preguntamos por que a 

realidade é así e non de outro xeito. Trátase de analizar, da forma más 

profunda posible, en función da experiencia do grupo por que as cousas 

son así, ou por que se transmiten determinadas afirmacións sobre a 

realidade.  

• Alternativas posibles : Cando nos propoñemos que outra realidade 

sería posible, ou que cousas podemos cambiar. Trataríase de establecer 

que é o que se quere. É un paso moi importante para comezar a 

deseñar o que se desexa facer. É necesario para iso, que o colectivo ou 

grupo teña oportunidade, despois de ter feito a descrición e a análise, de crear 

ideas conxuntamente, de propoñer as finalidades das accións futuras.  

• Axustes: É cando o grupo xunto ao animador/a e en función dos pasos 

anteriores comeza o proceso de planificación, decidindo en común que quere 

facer en concreto e as estratexias xerais para facelo.  

 

Como realizar o diagnóstico 

Para realizar este diagnóstico da situación podemos empregar os seguintes 

recursos metodolóxicos:  

1. Reflexión conxunta por parte de profesionais e dinamizadores do 

entorno. Trátase de contar coas persoas que están a intervir nesa 

poboación para a realización dunha primeira aproximación da realidade. 

Esta reflexión pódese facer coa axuda da observación directa, o diálogo, 

a achega das experiencias e a realización de técnicas específicas.  

Aquí poden existir dous niveis de participación: 

i. O primeiro e desexable é que participen aqueles que 

están directa ou indirectamente implicados.  

ii. O segundo sería que un pequeno grupo se encargase de 

facer a reflexión e análise e logo o pasase ao resto para 

o debate e ampliación.  

2. Contrastar as opinións e datos recollidos coa mesma realidade. Non 

se trata de eternizar a análise senón de buscar unha información 

completa e precisa. O ideal sería provocar a mesma reflexión e debate 

cos colectivos ou sectores cos que imos traballar, neste punto o máis 

importante é contar co maior número posible de representantes e que 

estean ben escollidos polo seu coñecemento do tema que nos ocupa.  

3. Ordenar, sistematizar, comparar datos e chegar a conclusións. Ou 

sexa analizar e concluír: describir a situación, explicar a magnitude do 

problema, explicar as posibilidades de solución e determinar os 

obxectivos últimos a conseguir. Este traballo pódese facer por medio 

dun pequeno grupo e contrastalo co gran grupo. 

 

Que obtemos do diagnóstico 

O diagnóstico sirve para fundamentar o proxecto é precisar por que é necesario 

desenvolver a intervención. Por tanto, hai que xustificar o proxecto, establecer 

un marco de referencia definir a poboación destinataria da intervención e 

delimitar a localización do proxecto.  

• Xustificación: Xustificar un proxecto é expresar as razóns que 

argumentan o seu desenvolvemento. Estas razóns poden ser moi 

variadas: dar resposta ás demandas dun sector da poboación; 

responder a unha demanda dunha Administración Pública que pretende 

satisfacer as necesidades de algún colectivo concreto; mellorar un 

servizo ofrecido á poboación; realizar actividades culturais lúdicas ou 

sociais etc. Na xustificación debe indicarse a necesidade ou o problema 

orixe do proxecto e unha concisa exposición dos recursos que é posible 

usar para resolver esa situación inicial.  

• Marco de referencia: O marco de referencia é o contexto no que se 

inscribe o proxecto e no que se desenvolverá. Convén especificar se o 

proxecto parte de algún programa ligado á súa vez a un plan, que 

obxectivos dese programa pretende acadar e que liñas dese programa 

pretende desenvolver. Tamén pode remitir á fundamentación teórica do 

proxecto e ás experiencias (proxectos similares ou proxectos que se 

desenvolveron anteriormente cunha poboación determinada) 

relacionadas coa intervención en curso.  

• Destinatarios: Os destinatarios son aquelas persoas, ou grupos de 

persoas, obxecto da intervención. É necesario describir ben o perfil 

destes destinatarios: idade, sexo, profesión, intereses, etc., e concretar 

exactamente o número de participantes no proxecto. Se non é posible 

dicir exactamente o número de persoas que serán obxecto do proxecto, 

si que é necesario aproximarse o máximo posible. 

• En relación á cantidade de persoas partícipes do proxecto pode 

distinguirse entre a cantidade real de persoas e a cantidade potencial. A 

cantidade potencial refírese a todos aqueles que poden ser posibles 

destinatarios.  

Localización: Trátase de indicar o lugar preciso no que terá lugar a 

intervención, é dicir determinar en que territorio, en que barrio, en que local se 

levará a cabo a intervención. Se houbese máis dun emprazamento para a 

realización do proxecto convén indicalo . 

Planificación  

Planificar supón decidir anticipadamente que é o que se vai facer. A 

planificación é unha tarefa que realizamos regularmente cando decidimos por 

adiantado o que imos facer ao día seguinte ou durante a fin de semana.  

Planificar é trazar os plans para a execución duna obra ou unha acción 

concreta. A planificación pretende:  

- Precisar os resultados a obter e o papel que neles representan os 

elementos persoais e materiais.  

- Elaborar as orientacións e normas de actuación.  

- Definir o papel que lle corresponde aos diferentes sectores persoais 

implicados.  

- Prever as situacións posibles e preparar estratexias correctivas.  

- Establecer un sistema de control que informe de maneira continua sobre 

a marcha do proceso e a obtención de resultados.  

Todo programa de acción social debe ter as seguintes características:  

- Flexible: Xa que debe adaptarse ás necesidades e intereses do grupo 

ao que vai dirixido.  

- Aberto: A calquera tipo de reaxuste ou rectificación.  

- Descentralizado: Debe servir ao colectivo a quen vai dirixido e nos 

estar deseñado en forma estándar, dende altas esferas da 

administración ou de outra entidade semellante.  

- Participativo: Deseñado dende a participación, é dicir, todos os 

membros do grupo teñen que participar na súa elaboración.  

- Autoxestionado: Débese implicar na súa xestión e control ao colectivo 

ao que vai dirixido.  

- Interdisciplinario: Das distintas áreas que son obxecto de 

coñecemento.  

Niveis de planificación 

A planificación sociocultural responde a unha serie de niveis ordenados de 

xeito xerárquico, que parten dos máis xerais e estratéxicos e vanse 

concretando en niveis máis precisos:  

   

• Plan: O plan é o nivel máis alto de organización e estruturación da 

acción. Trátase duna planificación xeral, normalmente a longo prazo, 

que afecta a amplos sectores da poboación (infancia, xuventude, 

persoas maiores, etc.) ou a grandes ámbitos de intervención (educación, 

saúde, medio ambiente, servizos sociais, etc.).  

Os plans son o marco de referencia sobre o que se realizan os 

programas e proxectos de intervención social.  

Son exemplos de plans o Plan nacional sobre drogas, o Plan de 

ocupación, ...  

• Programa: O programa integra o conxunto de accións interdependentes 

que integran e desenvolven un plan. Así, un programa é un conxunto 

organizado e coherente de actividades, servizos e procesos expresados 

nunha serie de proxectos relacionados e coordinados entre si.  

Como exemplos de programas, podemos ver dentro do Plan de 

Ocupación o Programa de inserción laboral de mulleres, ou o Programa 

de fomento de autoocupación. 

• Proxecto: O proxecto é un conxunto de actividades concretas, 

coordinadas e interrelacionadas entre si para acadar uns obxectivos 

específicos. A finalidade dos proxectos é producir determinados bens ou 

servizos capaces de satisfacer necesidades ou resolver problemas.  

Son exemplos de proxectos dentro do Programa de inserción laboral da 

muller o Proxecto de Formación ocupacional para mulleres 

desempregadas, ou o Proxecto Ariadna para a creación de auto 

emprego feminino.  

• Actividade: As actividades son as accións necesarias para acadar os 

obxectivos concretos do proxecto. Pode englobar varias tarefas.  

• Tarefa: As tarefas son as accións necesarias para levar a cabo as 

actividades. Un conxunto de tarefas compón unha actividade 

Os obxectivos do proxecto 

Os obxectivos son a formulación explícita, clara e precisa do que se espera 

acadar a través da acción, converténdose no eixo en torno ao cal xiran as 

diferentes accións da planificación. Seguindo a G. Pérez Montañés os 

obxectivos nun proxecto social "constitúen o punto central de referencia, son os 

que conforman a súa natureza máis específica e dan coherencia ao plan de 

acción".  

Ander Egg defíneos como "os enunciados dos resultados esperados, ou como 

os propósitos que se desexan acadar dentro dun período determinado", a 

través da realización dunhas actividades concretas. Os obxectivos axudarán a 

dar coherencia a esas actividades. Por iso é esencial definir e enunciar 

claramente os obxectivos.  

Os obxectivos débense agrupar en función do ámbito ao que están dirixidos, 

así poderemos sinalar:  

- Obxectivos para a comunidade.  

- Obxectivos para o equipo de traballo.  

- Obxectivos para as persoas ás que vai dirixido o proxecto.  

  

A metodoloxía do proxecto. 

Coa metodoloxía respóndese á pregunta: ¿Como se vai desenvolver o 

proxecto? A resposta a esta pregunta será esencial para o desenvolvemento 

do proxecto de animación sociocultural.  

Segundo Spinoza "o método é o camiño que se escolle para a obtención dun 

fin". No caso do proxecto de animación sociocultural, trátase de definir as 

actividades e procedementos que conducirán á consecución dos obxectivos 

propostos, indicando claramente os pasos a seguir e a secuencia de cada 

etapa do proceso de intervención.  

A metodoloxía é a forma de facer e ven definida nos principios que inspiran á 

animación sociocultural, e nas técnicas e procedementos utilizados na 

realización das actividades.  

   

 

As actividades  

A concreción do proxecto lévase a cabo a través da execución secuencial de 

actividades previstas para atinxir os obxectivos propostos. É necesario deixar 

moi claro como se organizan as actividades e a orde que deben seguir, como 

se coordinan e se suceden as diferentes tarefas implicadas en cada actividade. 

Dado que as actividades son o medio necesario para atinxir os obxectivos 

definidos no proxecto, cando se describen estas actividades é necesario facer 

referencia ao obxectivo ou aos obxectivos dos cales se deriva, igualmente é 

importante explicar brevemente o contido destas actividades.  

Convén indicar outros aspectos: o calendario, é dicir, a data e duración das 

actividades; a localización, ou onde se van realizar; os destinatarios a quen se 

dirixirá cada actividade; e por último indicar quen serán as persoas 

responsables das actividades en cuestión.  

 

Organización funcional  

Para levar o proxecto á práctica non é suficiente con describir as actividades, é 

necesario detallar como se van articular as diferentes tarefas implicadas na súa 

execución e as persoas responsables destas.  

Hai que definir as funcións, tarefas e responsabilidades dos participantes na 

elaboración e execución do proxecto. Así mesmo, hai que sinalar o sistema de 

funcionamento durante todo o proceso: indicar as xuntanzas que se farán e o 

tipo de xuntanza (de coordinación, para avaliar, etc.); establecer os canais de 

comunicación, de modo que a información respecto a todo o que afecte ao 

proxecto circule con fluidez, transparencia e eficacia; etc.  

 

Os recursos do proxecto. 

Para poder levar adiante o proxecto realizando todas as actividades previstas é 

necesario contar con diferentes recursos que serán clasificados en tres grupos: 

recursos humanos, recursos materiais e recursos financeiros.  

Recursos materiais.  

Os recursos materiais son imprescindibles en calquera intervención social xa 

que se estes faltasen a realización do proxecto poderíase ver seriamente 

obstaculizada. Neste tipo de recursos inclúense dende as infraestruturas e 

equipamentos ata o material de secretaría. Por iso é útil clasificalo en varios 

tipos:  

- Infraestruturas e equipamentos. Refírese ao espazo no que terá lugar 

a intervención: espazo urbano, locais, instalacións, mobiliario, equipos 

informáticos, etc.  

- Instrumentos e útiles profesionais. Inclúe dende material audiovisual 

e informático ata encerados e paneis onde poder colgar carteis e 

información diversa. Son aqueles apoios técnicos que o animador 

sociocultural pode necesitar no seu traballo cos usuarios para motivalos, 

promover a participación e, en definitiva, levar a cabo as actividades que 

conducirán a atinxir os obxectivos do proxecto.  

- Material funxible. É aquel material consumible, é dicir, que se gasta ou 

consome co uso. Por exemplo: o papel, material de secretaría, pinturas, 

outros materiais plásticos, etc.  

Recursos humanos.  

Refírese ás persoas necesarias para levar a cabo o proxecto. É necesario 

concretar a cantidade de persoas requiridas, o seu perfil profesional, as tarefas 

e funcións que van desenvolver, se é persoal remunerado ou voluntario, se é 

necesario proporcionar asesoramento, formación ou información específica, 

etc.  

Recursos financeiros.  

Refírese tanto ao custo do proxecto, como aos ingresos necesarios para 

financiar eses gastos. É necesario elaborar un orzamento realista que 

considere todos os gastos materiais e os gastos relacionados cos recursos 

humanos: soldos, dietas, etc.; así como outro tipo de investimentos necesarios 

para levar adiante o proxecto.  

Encanto aos ingresos é necesario ter en conta as fontes de provisión de fondos 

para afrontar os gastos. Os ingresos poden ser xerados polo propio proxecto, 

proceder de subvencións aportadas pola administración local, pola comunidade 

autónoma, e tamén pode proceder de fundacións, patrocinadores, etc. En 

calquera caso é importante ter claro, por unha parte, que orzamento é 

necesario para realizar o proxecto, e por outra, quen e como vai financiar o 

proxecto.  

 



 

 

36 

UD.3. QUE HAI QUE FACER NA EDUCACIÓN IN FANTIL | DIDÁCTICA DA EDUCACIÓN INFANTIL 

A temporalización do proxecto 

A temporalización é a presentación das secuencias do proceso de intervención 

sociocultural encadeadas. Trátase de predicir a duración aproximada de cada 

etapa e a secuencia das mesmas.  

É importante indicar os prazos nos que terá lugar o inicio e fin das diferentes 

actividades e a orde que estas actividades seguirán dende a primeira ata a 

última. A distribución do tempo do proxecto debe ser realista, tendo en conta os 

medios de que se dispón e a dificultade que leva aparellada cada actividade.  

Para esta temporalización ou secuenciación do proxecto pódese empregar un 

diagrama de Gantt que é un esquema no que se representan secuencialmente 

as diferentes actividades que se teñen que desenvolver.  

 

Aplicación 

A planificación da Acción Sociocultural ten como principal obxectivo xerar 

procesos participativos de acción para conseguir un cambio social, cultural, 

educativo, etc., iso implicará varias fases do proceso:  

Fase de sensibilización 

Na que se identifican colaboradores no contexto e sector co que imos traballar. 

Normalmente esta fase realízase á vez que a análise da realidade. Haberá por 

tanto que recoller información sobre aqueles grupos ou persoas que poidan 

estar interesados ou aportar algo ao proxecto. En segundo lugar , haberá que 

informarlles e, en moitos casos, formalos para formar parte dun grupo de 

traballo e en terceiro lugar, nesta primeira fase do proceso, deberemos 

conseguir establecer uns obxectivos comúns, un calendario de xuntanzas e un 

compromiso por parte de todos.  

Fase de motivación 

Cando se estimula ao grupo para a organización conxunta. Aquí comézanse a 

coñecer os integrantes do grupo e este comeza a formarse como tal. Deben 

percibir que o traballo común e organizado é moito mais rico que o traballo 

individual, aínda que isto supoña un custe maior de tempo. Nesta fase danse 

as seguintes etapas:  

- O coñecemento e a confianza entre os membros do grupo.  

- A organización grupal: 

- Preparación das xuntanzas  

- Coordinación das xuntanzas  

- Distribución de tarefas  

- Deseño xeral da estratexia para realizar a acción.  

http://es.wikipedia.org/wiki/Diagrama_de_Gantt

Fase de organización  

Onde o grupo aprende a organizarse fronte a uns obxectivos e tarefas comúns:  

- Contactando con outros grupos ou institucións que puidesen estar 

implicados na acción.  

- Facendo o auto diagnóstico do seu entorno e colectivo.  

- Facendo unha análise da situación.  

- Establecendo en común prioridades.  

- Deseñando as accións concretas.  

- Organizando en común as actividades.  

- Avaliación en común.  

 

Fase de participación 

Cando as decisións sobre o que hai que facer, como facelo, quen o fai e como 

se toman entre todos. Esta fase non é a última, senón que se pode ir dando á 

vez que as anteriores ata chegar a un máximo nivel de participación no que as 

persoas destinatarias se converten en protagonistas e impulsoras directas das 

accións. 

Avaliación 

A avaliación é un proceso paralelo a todo o proceso de intervención 

sociocultural, dende o diagnóstico ata a finalización do proxecto. Sen embargo, 

no proceso de planificación é necesario concretar como a avaliación se levará 

a cabo, por iso débese especificar cando e como se realizará o seguimento da 

intervención nas súas diferentes etapas; así como detallar os indicadores que 

permitirán saber en que medida se atinxiron os obxectivos e por tanto o nivel de 

éxito do proxecto.  

 

 

 

  

 


